
Врз основа на член 50, став 1, точка 3, од Законот за локалната самоуправа (,,Службен весник" на РМ бр.5/02) и член 19 од Статутот на Општина Градско (,,Сл гласник на Општина Градско,, бр. 02/06)

Градоначалникот на Општина Градско донесува

З А К Л У Ч О К

за објавување на Програмата за дополнување на програмата за изработка на Урбанистички планови за 2023 година
Се објавува Програмата за дополнување на програмата за изработка на Урбанистички планови за 2023 година, што Советот на Општина Градско ја донесе на седница одржана на 29.03.2023 година.
Бр.09-208/1

03.04.2023год.
Градско

ГРАДОНАЧАЛНИК

на Општина Градско,

Киро Нацков  с.р.
Врз основа на член 22 став 1 точка 1 од Законот за локална самоуоправа („Службен весник на Република Македонија “ бр. 5/02), а во врска со член 40 од Законот за урбанистичко планирање („Службен весник на Република Северна Македонија“ бр.32/20), Советот на Општина Градско, на седницата одржана на ден: 29.03.2023 година, ја донесе следната:

П Р О Г Р А М А

дополнување на програмата за изработка на урбанистички

 планови во Општина Градско за 2023 година

Во Програмата за изработка на урбанистички планови во Општина Градско за 2023 година бр. 08-634/6 од 14.11.2022 година по точката 2.2.1 се додава нов наслов 2.3. со нова точка 2.3.1 кои гласат:

2.3. УРБАНИСТИЧКИ ПРОЕКТ ВОН ОПФАТ НА УРБАНИСТИЧКИ ПЛАН 

2.3.1. Урбанистички проект вон опфат на урбанистички план со намена Г4 – стоваришта, складови и отпади на КП 20, КО Згрополци, Општина Градско – во постапка.

Измените влегуваат во сила со денот на нивното донесување, а ќе бидат објавени во „Службен гласник на Општина Градско“ .
Бр.08-174/3
29.03.2023год.
Градско

ПРЕТСЕДАТЕЛ

на Совет на Општина Градско,

Мирјана Ѓорѓиева с.р.

Врз основа на член 50, став 1, точка 3, од Законот за локалната самоуправа (,,Службен весник" на РМ бр.5/02) и член 19 од Статутот на Општина Градско (,,Сл гласник на Општина Градско,, бр. 02/06)

Градоначалникот на Општина Градско донесува

З А К Л У Ч О К

за објавување на Програмата за  спроведување на општи мерки за заштита на населението oд заразни болести на подрачјето на општина Градско за 2023 година
Се објавува Програмата за за спроведување на општи мерки за заштита на населението oд заразни болести на подрачјето на општина Градско за 2023 година, што Советот на Општина Градско ја донесе на седница одржана на 29.03.2023 година.
Бр.09-208/2

03.04.2023год.
Градско

ГРАДОНАЧАЛНИК

на Општина Градско,

Киро Нацков  с.р.

Врз основа на член 22 став 1 точка 9 од Законот за локална самоуправа (Сл. Весник на РМ бр.05/02) и член 14 став 2 од Законот за заштита на населението од заразни болести (Службен весник на Република Македонија бр. 66/2004; 139/2008; 99/2009; 149/2014; 150/2015 и 37/2016), Советот на Општина Градско,  на седницата одржана на ден 29.03 2023 година донесе:

ПРОГРАМА 

за спроведување на општи мерки за заштита на населението oд заразни болести на подрачјето на општина Градско за 2023 година

Според законот, заштитата на населението од заразни болести претставува организирана општествена активност со цел да се спречи појавата, да се намали, отстрани или искорени ширењето на заразните болести, кои се од посебно значење за Република Северна Македонија. 


Заради заштита од заразни болести се спроведува епидемиолошки надзор и се применуваат општи и посебни мерки, а по потреба се спроведуваат и вонредни мерки.


Епидемиолошкиот надзор го организираат епидемиолошките служби при Институтот за јавно здравје и Регионалните центри за јавно здравје.


Општите мерки за заштита од заразни болести ги програмираат и планираат општините, а ги предлагаат Центрите за јавно здравје.


Општи мерки за заштита на населението од заразни болести се:

1. Обезбедување на безбедна вода за пиење и контрола на исправноста на водата и објектите за водоснабдување;

2. Обезбедување на санитарно-хигиенски и други услови во производството, подготвувањето, чувањето и прометот на храната;

3. Отстранување на отпадни води и друг цврст и течен отпад  на начин кој ќе оневозможи загадувањење на човековата околина (вода земјиште воздух);

4. Вршење на превентивна дезинфекција, дезинсекција,  дератизација и други хигиенско технички мерки во населените места и други јавни површини;

5. Обезбедување на санитарно-технички и хигиенски услови во јавните објекти: училишни и предучилишни установи, објекти за исхрана, водоснабдување, други јавни установи, средства за јавен сообраќај, како и на јавни места;

6. Обезбедување на хигиенски исправна вода, вода во бањите, рекреативните базени, езера и други рекреативни објекти и природни лекувалишта;

7. Обезбедување на превентивно-промотивни активности за унапредување на здравјето на населението;

Општите мерки ги организираат и следат единиците на локалната самоуправа и одредени правни лица, во соработка со центрите за јавно здравје.
Посебни мерки за заштита на населението од заразни болести се: 

1. Откривање на извори на зараза (заболени или носители) и поставување на етиолошка дијагноза;

2. Пријавување на заразните болести;

3. Епидемиолошки истражувања;

4. Изолација, здравствен надзор, карантин, превози, задолжително лекување; 

5. Имунизација и хемиопрофилакса; 

6. Дезинфекција, дезинсекција и дератизација; 

7. Спроведување на здравствени-хигиенски прегледи;

8. Следење на интрахоспиталните инфекции и певземање мерки за нивна превентива;

9. Здравствена едукација.

Посебните мерки за заштита на населението од заразни болести ги планираат и извршуваат здравствените работници во референтни здравствени установи, според специфичната цел и мерки за кои се регистрирани.

Во услови на епидемии и катастрофи од пошироки размери се спроведуваат и вонредни мерки за заштита на населението од заразни болести кои ги предлага Комисијата за заштита на населението од заразни болести при Владата на Република Северна Македонија.


Спроведувањето на мерките за заштита на населението од заразни болести и средствата за нивно спроведување имаат приоритет во однос на спроведувањето на останатите мерки за здравствена заштита. Со програмата за спроведување на општи мерки за заштита на населението од заразни болести се утврдуваат активностите, извршителите, роковите и изворите на финансиски средства за спроведување на општите мерки во спречувањето и сузбивањето на заразните и другите заболувања на територијата на Општина Градско.


Општите мерки и активности ги организира и следи Општина Градско, во соработка и стручен надзор на ЈЗУ Центар за јавно здравје Велес и доставениот елаборат со акционен план за спроведување на превентивна дезинсекција и дератизација на подрачјето на општина Градско за 2023 година. 

Заради заштита на населението од заразни болести во општина Градско, во 2023 година ќе се спроведат следните мерки:

1. Обезбедување на безбедна вода за пиење и контрола на исправноста на водата и објектите за водоснабдување; 

2. Отстранување на отпадни води и друг цврст и течен отпад  на начин кој ќе оневозможи загадување на човековата околина (вода земјиште воздух); 

3. Вршење на превентивна дезинфекција, дезинсекција,  дератизација и други хигиенско технички мерки во населените места и други јавни површини; 

4. Обезбедување на санитарно-технички и хигиенски услови во јавните објекти: училишни и предучилишни установи, објекти за исхрана, водоснабдување, други јавни установи, средства за јавен сообраќај, како и на јавни места; 

5. Обезбедување на хигиенски исправна вода во бањите, рекреативните базени, езера, и други рекреативни објекти и природни лекувалишта; 

6. Обезбедување на превентивно-промотивни активности за унапредување на здравјето на населението.

1. Обезбедување на безбедна вода за пиење и контрола над исправноста на водата и објектите за водоснабдување. 


Согласно Одлука на Советот на Општина Градско водоснабдување на неколку населени места во општината врши ЈКП "Клепа" од Градско.

Општина Градско во 2023 година ќе продолжи да се грижи за континуирано снабдување на населението со доволни количини исправна вода за пиење.


За да се обезбеди исправна вода за пиење за жителите, ќе се спроведат следните активности:

· Редовна контрола на квалитетот на водата за пиење од водоснабдителните системи, природните чешми и бунари. 


По добивањето на месечен извештај за исправноста на водата за пиење општината односно ЈКП "Клепа" ќе ги превземе сите потребни активности за обезбедување на исправна вода за граѓаните. 

· Редовно хлорирање на водата

· Навремено отстранување на секој настанат дефект во водоводната и канализиционата мрежа;

· Промотивни и други активности за рационално користење на водата за пиење.
2.Отстранување на отпадни води и друг цврст и течен отпад  на начин кој ќе оневозможи загадувањење на човековата околина (вода земјиште воздух); 

Според одлука на Општина Градско, организирањето, отстранувањето на цврст отпад и отпадни води го врши ЈКП "Клепа".

-ЈКП "Клепа" има склучено договори за собирање на цврст и друг безопасен смет со домаќинствата и останатите вршители на дејност, во населените места во општината и контуинирано ќе продолжи да вклучува нови корисници на оваа услуга, со цел вклучување во организираното собирање, транспортирање, и депонирање на смет, со што ќе се обезбеди здрава и чиста животна средина за сите граѓани на општина Градско. 

Во договорот многу добро се прецизирани обврските на корисникот и давателот на услугата како што се:
-Фрлањето смет само во контејнерите и местата за таа намена; 

-Редовно собирање, празнење на контејнерите, транспортирање и    депонирање на сметот;

Други активности:

-Собирање на дивите депонии и транспортирање и одлагање на собраниот смет во депонијата "Голема Глава" кај Градско; 

-Редовно ќе се оддржуваат постоечките а по потреба ке се направат и нови канали, за атмосферски води со цел да се оневозможи загадување на воздухот, водата и почвата.

3.Вршење на превентивна дезинфекција, дезинсекција, дератизација и други хигиенско технички мерки во населените места и други јавни површини;     

Законот за Заштита на населението од заразни болести налага превентивна дезинфекција, дезинсекција и дератизација во здравствени, училишни, предучилишни, социјални установи, објекти за производство и промет на храна, зелени пазари, автобуски стојалишта, канализации, депонии и друго.

Спроведувањето на дезинфекција, дезинсекција и дератизација во јавните установи и објекти ќе се врши врз основа на барање или склучени договори помеѓу ЈЗУ ЦЈЗ Велес, или други даватели на вакви услуги и корисниците на услугите.

Превентивна Дезинфекција ќе се врши во сите основни и подрачни училишта во периодот пред почетокот на учебната година и пред почетокот на второто полугодие.

Дезинсекција ќе се врши на целата територија на општината, со претходно мапирање на локациите и населените места каде присутството на комарците е поголемо, населените места низ кои течат реки, притоките, оризниците, депониите и сл.

Третирањето ќе се врши во март за ларвицидна дезинсекеција и во јуни, јули и август се врши адултицидна дезинсекеција против возрасни комарци. Дезинсекцијата се изведува во раните утрински часови и тоа при поволни временски услови, без ветер, дожд и сл. Конкретните датуми се утврдуваат во зависност од метеролшките состојби. 

При неповолни временски услови назначените термини се одложуваат за првиот поволен термин. 

Заради безбедно и ефикасно извршување на работите, граѓаните навремено се информираат преку печатените и електронските медиуми за времето и начинот на спроведување на аеросолната дезинсекција.

Аплицирањето на средството го врши фирма регистрирана за таа дејност, која поседува соодветна потребна документација за вршење на ваква дејност.

Средството за спроведување на аеросолната дезинсекција треба да биде регистрирано и одобрено од Министерството за здравство на РСМ како погодно средство за користење во урбани средини.

Дератизација ќе се врши во стамбените реони (јавни површини како што се парковите, игралиштата, пазарите, диви депонии и др.), во канализационата мрежа (во шахтите) и депониите за комунален отпад. 

Системска дератизација се спроведува најмалку два пати годишно, а и повеќе пати годишно кога тоа е потребно и тоа го одредува надлежната санитарна инспекција. 

Времето на изведување на дератизацијата треба да се изврши во текот на годината во две главни етапи и во периодот од март - јуни и септември - декември. Во овој временски период системската дератизација треба да се изврши во стамбени реони (јавни површини како што се пазарите дивите депонии и сл.) како и канализационата мрежа и депониите за комунален отпад или времени ѓубришта, водотеците на територијата на општината.

За вршење на превентивна дезинфекција, дезинсекција,  дератизација Општина Градско во Буџетот за 2023 година предвиде средства во износ од 300.000,00 денари од програма Ј8, подпрограма Ј80 - други комунални услуги, подставка 424 230.


4.Обезбедување на санитарно-технички и хигиенски услови во јавните објекти: 

Училишни и предучилишни установи, објекти за исхрана, водоснабдување, други јавни установи, средства за јавен сообраќај, како и на јавни места; 


Децата и учениците се најнезаштитената категорија на население. За заштита на нивниот интегритет, и нивна заштита од заразни болести како што се заразна жолтица и други цревни заболувања, во 2023 година ќе се продолжат редовните посети на училишните установи од страна на санитарниот и здравствен инспектор и лекарите од Центарот за јавно здравје.

Врз основа на направените контроли на терен, училиштата ќе добиваат извештај за стекнатата состојбата, со предлог мерки за подобрување.

5.Обезбедување на хигиенски исправна вода вода во бањите, рекреативните базени, езера, и други рекреативни објекти и природни лекувалишта   

Следење на исправноста на водата на реките Вардар, Брегалница и Црна Река како поголеми реки на територијата на Општина Градско, како и Подлешко езеро кои од страна на населението се користат за рекреативно капење.

ЈЗУ Центар за јавно здравје прави анализа на водата од реките Вардар, Брегалница и Црна Река како и водата во Подлешко езеро. Доколку се констатира дека водата од реките и езерото е загадена, ќе се извести населението за да не се користат за рекреативно капење и ќе се превземат мерки за решавање на проблемот со загаденоста на реките.

6.Обезбедување на превентивно-промотивни активности за унапредување на здравјето на населението.

· Советување на населението како да се заштитат од заразни болести и советување на лицата заболени од заразни болести. 

· Во зависност од случувањата ќе се спроведуваат и типизирани предавања на учениците од основните училишта.

· Следење на исправноста на водата за пиење од водоснабдителните системи со вршење на хемиски и бактероллошки анализи од страна на ЦЈЗ Велес.


Програмата ќе се финансира со средства од Буџетот на Општина Градско.
Бр.08-174/4
29.03.2023год.
Градско

ПРЕТСЕДАТЕЛ

на Совет на Општина Градско,

Мирјана Ѓорѓиева с.р.
28.



Врз основа на член 50, став 1, точка 3, од Законот за локалната самоуправа (,,Службен весник" на РМ бр.5/02) и член 19 од Статутот на Општина Градско (,,Сл гласник на Општина Градско,, бр. 02/06)

Градоначалникот на Општина Градско донесува

З А К Л У Ч О К

за објавување на Годишниот план за реализација на активностиод енергетска ефикасност за 2023 година
Се објавува Годишниот план за реализација на активностиод енергетска ефикасност за 2023 година, што Советот на Општина Градско ја донесе на седница одржана на 29.03.2023 година.
Бр.09-208/3

03.04.2023год.
Градско                             ГРАДОНАЧАЛНИК
на Општина Градско,

Киро Нацков  с.р.

Годишен план  за реализација на активности од енергетска ефикасност за 2023 година
	Ред 

Бр.
	Проект/

активност
	Ц ел
	Финансирано од
	Корисник
	Приближна вредност на инвестицијата (Ден.)

	Период на реализаци

ја
	Очекувани резултати

	1
	Топлинска изолација на покрив
	Подобрување на енергетската ефикасност
	Буџет на општна
	Објект Општинска зграда -нов дел
	150 000
	Јуни- Септември 2023
	Подобрени енергетски к-ки на објектот, заштеда на енергија

	2
	 Топлинска изолација на покрив
	Подобрување на енергетската ефикасност
	МОН 
	ПOУ Даме Груев село Виничани
	60 000
	Јуни-Септември2023
	Подобрени енергетски к-ки на објектот, заштеда на енергија

	3
	Топлинска изолација на покрив
	Подобрување на енергетската ефикасност
	МОН
	ПOУ Даме Груев село Кочилари
	60 000
	Јули-Август 

2023
	Подобрени енергетски к-ки на објектот, заштеда на енергија

	4
	Топлинска изолација на покрив
	Подобрување на енергетската ефикасност
	МОН
	ПOУ Даме Груев село Ногаев ци
	40 000
	Јули-Август 

2023
	Подобрени енергетски к-ки на објектот, заштеда на енергија

	5
	Топлинска изолација на покрив
	Подобрување на енергетската ефикасност
	МОН
	ПOУ Даме Груев село Водоврати
	80 000
	Јули-Август 2023
	Подобрени енергетски к-ки на објектот, заштеда на енергија

	6
	Топлинска изолација на покрив
	Подобрување на енергетската ефикасност
	ЈКП Клепа 
	ЈКП Клепа Градско
	60 000
	Јуни-Септември2023
	Подобрени енергетски к-ки на објектот, заштеда на енергија

	7
	Информативно и едукативно делување
	Подигање на свеста за значењето на енергетската ефикасност
	Буџет на општна
	Граѓа
ните и учени
ците од општина Градско
	20 000
	Септември 2023
	Промена на односот кон енергијата, подобрена енергетска ефикасност


Бр.08-174/5
29.03.2023год.
Градско

ПРЕТСЕДАТЕЛ

на Совет на Општина Градско,

Мирјана Ѓорѓиева с.р.
29.



Врз основа на член 50, став 1, точка 3, од Законот за локалната самоуправа (,,Службен весник" на РМ бр.5/02) и член 19 од Статутот на Општина Градско (,,Сл гласник на Општина Градско,, бр. 02/06)

Градоначалникот на Општина Градско донесува

З А К Л У Ч О К

за објавување на Одлуката за формирање на Совет за социјална заштита на општина Градско
Се објавува Одлуката за формирање на Совет за социјална заштита на општина Градско, што Советот на Општина Градско ја донесе на седница одржана на 29.03.2023 година.

Бр.09-208/4

03.04.2023год.
Градско                             ГРАДОНАЧАЛНИК
на Општина Градско,

Киро Нацков  с.р.

Врз основа на член 36 став 1 точка 15 од Законот за локалната самоуправа  (Службен Весник на Република Македонија бр.5/2002 ), член 11 став 1 алинеа 4, член 141 и член 142 од Законот за социјална заштита ( Службен Весник на Република Северна Македонија бр.104/19 и 146/19), Советот на Општина Градско на предлог на Градоначалникот,  на својата  редовна 19-та  седница одржана на ден  29.03.2023 година ја донесе следната : 

ОДЛУКА

за формирање на Совет за социјална заштита на Општина Градско

Член 1

За остварување на дејноста на социјалната заштита во Општина Градско и развивање на локални мерки и активности за социјална заштита согласно Законот за социјалната заштита, се формира Совет за социјална заштита на Општина Градско.

Член 2

Советот за социјална заштита на Општина Градско се формира во следниот состав:

-Мери Седмакова Димовска, претставник од општина Градско,

-Даниела Димитрова, претставник од општина Градско,

-Д-р Жанета Чаушевска, претставник од ПЗУ Д-р Чаушевска -Д-р Кичуков,

-Андријана Велинова, претставник од ЈУ МЦСР Велес,

-Ирена Димова, претставник од ОЈУДГ „Димче Мирчев“-Велес,

-Сара Стојкова, претставник од ООУ„ Даме Груев“ Градско,

-Далиборка Златева, претставник од Здружение на лица со целебрална парализа и други попречености -Велес,

-Васе Алексовски, претставник од Агенција за вработување на РСМ-ЦВ Велес,

-Благоја Климкаров, претставник од Црвен крст на РСМ, Општинска организација Велес,

-Јованче Петров, претставник од СВР Велес, Полициска канцеларија Градско.

Член 3
Советот за социјална заштита на општина Градско ги има следните надлежности:
-изготвува Социјален план за подрачјето на Општина Градско, врз основа на кој план Градоначалникот на Општина Градско изготвува Годишна програма за социјална заштита, која ја донесува Советот на Општина Градско,

-ги следи, ги анализира и ги констатира состојбите во областа на социјалната заштита на локално ниво,

-креира локални политики за задоволување на социјално-заштитните потреби на населението,

-учествува во планирање мерки и активности за заштита од социјални ризици, како и превенција и надминување на социјалните проблеми што неповолно се одразуваат врз добросостојбата на жителите,

-врши мапирање на социјалните проблеми и идентификација на ранливите групи во општината.

Член 4
Мандатот  на членовите на Советот за социјалната заштита изнесува 4 (четири) години сметано од денот на донесувањето на Одлуката за формирање на Совет за социјална заштита.
Член 5
Одлуката влегува во сила со денот на објавувањето во Службен гласник на Општина Градско.
Бр.08-174/6
29.03.2023год.
Градско

ПРЕТСЕДАТЕЛ

на Совет на Општина Градско,

Мирјана Ѓорѓиева с.р.
30.



Врз основа на член 50, став 1, точка 3, од Законот за локалната самоуправа (,,Службен весник" на РМ бр.5/02) и член 19 од Статутот на Општина Градско (,,Сл гласник на Општина Градско,, бр. 02/06)

Градоначалникот на Општина Градско донесува

З А К Л У Ч О К

за објавување на Одлуката за  утврдување на фиксни оперативни трошоци за управување со  

„Регионалниот центар за згрижување на бездомни миленици и ветеринарно здравство во Вардарски плански регион“ во последниот квартал за 2023 година
Се објавува Одлуката за за утврдување на фиксни оперативни трошоци за управување со  „Регионалниот центар за згрижување на бездомни миленици и ветеринарно здравство во Вардарски плански регион“ во последниот квартал за 2023 година, што Советот на Општина Градско ја донесе на седница одржана на 29.03.2023 година.
Бр.09-208/5

03.04.2023год.
Градско                             ГРАДОНАЧАЛНИК
на Општина Градско,

Киро Нацков  с.р.

Врз основа на член 36 став 1 точка 15 од Законот за локална самоуправа „ Службен весник на РМ “ бр.5/02 ) и член 17 од Статутот на општина Градско (Сл.гласник на општина Градско) бр.2/06, во врска со Одлука за избор на модел за управување со Регионален центар за згрижување на бездомни миленици и ветеринарно здравство , негово идно работење и начинот на финансирање на Центар за развој на ВПР бр.02-28/3 од 27.01.2023 година, Советот на Општина Градско на седницата одржана на ден 29.03.2023 година ја донесе следната:
О Д Л У К А

за утврдување на фиксни оперативни трошоци за управување со  

„Регионалниот центар за згрижување на бездомни миленици и ветеринарно здравство во Вардарски плански регион“ во последниот квартал за 2023 година

Член 1
Со оваа Одлука се утврдува тримесечен оперативен трошок кој општина Градско ќе го исплаќа квартално за функционирање на „ Регионалниот центар за згрижување на бездомни миленици и ветеринарно здравство во Вардарски плански регион “ за периодот, октомври, ноември и декември 2023 година.
Член 2
Средствата кои Општина Градско ќе ги исплаќа за намената од член 1 на оваа одлука се утврдуваат согласно бројот на жителни односно врз основа на Модел за управување и организациона поставеност на прифатилишта на регионално ниво бр.08-19/3 од 17.01.2023 година донесен од страна на Центар за развој на Вардарски плански регион. 

Општина Градско ќе исплаќа годишен надомест во висина од 139.827,00 денар кој што се однесува на фиксни оперативни трошоци кои ќе се вршат квартално на секои четири месеци.

Општина Градско за месеците октомври, ноември и декември 2023 година ќе исплати надомест во висина од 34.956,75 денари за намената од член 1 од оваа Одлука.
  Член 3

За променливите оперативни трошоци согласно Моделот за управување и организациона поставеност на прифатилишта на регионално ниво бр.08-19/3 од 17.01.2023 година (содржани во табела: Структура на променливи оперативни трошоци), Јавното претпријатие ќе доставува фактура по заловено куче до општина Градско.

Член 4

Оваа Одлука влегува во сила со денот на објавување во „Службен гласник на општина Градско“.

Бр.08-174/7
29.03.2023год.
Градско

ПРЕТСЕДАТЕЛ

на Совет на Општина Градско,

Мирјана Ѓорѓиева с.р.

Врз основа на член 50, став 1, точка 3, од Законот за локалната самоуправа (,,Службен весник" на РМ бр.5/02) и член 19 од Статутот на Општина Градско (,,Сл гласник на Општина Градско,, бр. 02/06)

Градоначалникот на Општина Градско донесува

З А К Л У Ч О К

за објавување на Одлуката за   ажурирање на Процена на загрозеноста од ризици и опасности за настанување на кризна состојба на подрачјето на општина Градско

Се објавува Одлуката за  ажурирање на Процена на загрозеностаод ризици и опасности за настанување на кризна состојба на подрачјето на општина Градско, што Советот на Општина Градско ја донесе на седница одржана на 29.03.2023 година.
Бр.09-208/6

03.04.2023год.
Градско                             ГРАДОНАЧАЛНИК
на Општина Градско,

Киро Нацков  с.р.

Врз основа на член 22, став 1, точка 15 од Законот за локалната самоуправа („Сл. Весник на РМ“ бр. 5/02) и член  17  од Статутот на општина Градско (Службен гласник на општина Градско бр.2/06), а по Предлог со дел. бр. 19-55/1 од 08.03.2023 год. на Влада на Република Северна Македонија - Центар за управување со кризи Велес за редовно ажурурање на Процена на загрозеностa од ризици и опасности за настанување на кризна состојба на подрачјето на општина Градско, Советот на Општина Градско на седницата одржана на 29.03.2023 година донесе
О Д Л У К А

за ажурирање на Процена на загрозеноста од ризици и опасности за настанување на кризна состојба на подрачјето на општина Градско

член 1

Со оваа Одлука, Советот на општина Градско дава согласност да се отпочне постапка со активности за редовно ажурурање на Процена на загрозеностa од ризици и опасности за настанување на кризна состојба на подрачјето на општина Градско.

Активностите за ажурирање на Процената на загрозеноста од ризици и опасности за настанување на кризна состојба на подрачјето на општина Градско ќе започнат во соработка и координација од страна на Регионалниот Центар за управување со кризи Велес.

член 2

             Оваа одлука влегува во сила наредниот ден од денот на објавувањето во „Службен гласник на Општина Градско“

Бр.08-174/8
29.03.2023год.
Градско

ПРЕТСЕДАТЕЛ

на Совет на Општина Градско,

Мирјана Ѓорѓиева с.р.

Врз основа на член 50, став 1, точка 3, од Законот за локалната самоуправа (,,Службен весник" на РМ бр.5/02) и член 19 од Статутот на Општина Градско (,,Сл гласник на Општина Градско,, бр. 02/06)

Градоначалникот на Општина Градско донесува

З А К Л У Ч О К

за објавување на Одлуката за усвојување на Завршната сметка на ЈКП „Клепа“ Градско за 2022 година 

Се објавува Одлуката за усвојување на Завршната сметка на ЈКП „Клепа“ Градско за 2022 година, што Советот на Општина Градско ја донесе на седница одржана на 29.03.2023 година.
Бр.09-208/7

03.04.2023год.
Градско                             ГРАДОНАЧАЛНИК
на Општина Градско,

Киро Нацков  с.р.
Врз основа на член 36,став (2) од Законот за локалната самоуправа (Службен Весник на Република Македонија бр. 05/02) а во врска со член 11 став (1) точка 2 од Законот за Јавните претпријатија (Службен весник на Република Македонија бр.39/96  25/15), 

Советот на Општина Градско  на седницата одржана на ден 29.03.2023 година  донесе,

О Д Л У К А

за усвојување на Завршната сметка на ЈКП „Клепа“ Градско за 2022 година

Член 1

Советот на Општина Градско ја усвои Завршната сметка на ЈКП„Клепа“ Градско за 2022 година.

Член 2
Оваа Одлука влегува во сила наредниот ден од денот на објавувањето во Службен Гласник на Општина Градско.
Бр.08-174/9
29.03.2023год.
Градско

ПРЕТСЕДАТЕЛ

на Совет на Општина Градско,

Мирјана Ѓорѓиева с.р.

Врз основа на член 50, став 1, точка 3, од Законот за локалната самоуправа (,,Службен весник" на РМ бр.5/02) и член 19 од Статутот на Општина Градско (,,Сл гласник на Општина Градско,, бр. 02/06)

Градоначалникот на Општина Градско донесува

З А К Л У Ч О К

за објавување на Позитивното мислење
за Програмите за изведување на ученички екскурзии и излети во учебната 2022/2023 година во ООУ ,,Даме Груев,, Градско

Се објавува Позитивното мислење

за Програмите за изведување на ученички екскурзии и излети во учебната 2022/2023 година во ООУ ,,Даме Груев,, Градско, што Советот на Општина Градско ја донесе на седница одржана на 29.03.2023 година.
Бр.09-208/8

03.04.2023год.
Градско                             ГРАДОНАЧАЛНИК
на Општина Градско,

Киро Нацков  с.р.
Врз основа на член 36, став 1, точка 15 од Законот за локална самоуправа (Службен весник на РМ бр. 05/2002) а во врска со член 42 од Законот за основното образование (Службен весник на РСМ бр. 161/2019), 
Советот на Општина Градско на својата 19 редовна седница одржана на 29.03.2023 година, откако ги разгледа доставените програми за изведување на ученички екскурзии и излети во учебната 2022/2023 година во ООУ ,,Даме Груев,, Градско, со мнозинство на гласови го дава следното

ПОЗИТИВНО МИСЛЕЊЕ

за Програмите за изведување на ученички екскурзии и излети во учебната 2022/2023 година во ООУ ,,Даме Груев,, Градско


Советот на Општина Градско дава Позитивно мислење во однос на Програмите за изведување на ученички екскурзии и излети во учебната 2022/2023 година во ООУ ,,Даме Груев,, Градско и тоа на:

-Научно-наставна екскурзија за учениците од 3 и 6 одделение, ООУ „Даме Груев“- Градско, релација Градско-Берово-Градско во учебната 2022/2023 година;

-Програмата за изведување на дводневна научно-наставна екскурзија за учениците од 9 одделение во учебната 2022/2023 година;

-План и содржина за еднодневен излет за ученици од 2, 4 и 5 одделение, ООУ „Даме Груев“- Градско во учебната 2022/2023 година, релација Градско-Михајлово-Градско;

-Програма за организација и изведување  на еднодневен пролетен излет за учениците од 7 и 8 одделение во учебната 2022/2023 година.

Ова позитивно мислење стапува во сила со денот на неговото донесување а истото ќе биде објавено во „Службен гласник на Општина Градско“.
Бр.08-174/10
29.03.2023год.
Градско

ПРЕТСЕДАТЕЛ

на Совет на Општина Градско,

Мирјана Ѓорѓиева с.р.
34.



Врз основа на член 50, став 1, точка 3, од Законот за локалната самоуправа (,,Службен весник" на РМ бр.5/02) и член 19 од Статутот на Општина Градско (,,Сл гласник на Општина Градско,, бр. 02/06)

Градоначалникот на Општина Градско донесува

З А К Л У Ч О К

за објавување на Одлуката за доделување на парична помош за новороденче
Се објавува Одлуката за доделување на парична помош за новороденче, што Советот на Општина Градско ја донесе на седница одржана на 29.03.2023 година.
Бр.09-208/9

03.04.2023год.
Градско                             ГРАДОНАЧАЛНИК
на Општина Градско,

Киро Нацков  с.р.
Врз основа на член 22 став 1 точка 7, член 36 став 1 точка 15 и член 50 став 1 точка 6 од Законот за локалната самоуправа („Службен весник на РМ“ бр.05/02),  и член 12 од Статутот на Општина Градско („Службен гласник на Општина Градско“ број 06/05) Советот на Општина Градско на седницата одржана на ден 29.03.2023 година,  решавајќи по барање бр. 08-184/1 од 23.03.2023год. за доделување на парична помош за новороденче од Елена Кузманова, Советот на Општина Градско донесе:

О Д Л У К А

за доделување на  парична помош за новороденче

Член 1


На Елена Кузманова од Градско со ЕМБГ ххххх му/и се доделува парична помош за новороденче во износ од 10.000,00 денари.

Член 2


Средствата ќе бидат исплатени на сметка број ххххх во ххххх банка, програма А0, конто 471230, од Буџетот на Општина Градско за 2023 година.

Член 3


Оваа Одлука влегува во сила со денот на нејзиното донесување, а ќе се објави во Службен гласник на Општина Градско. 

Бр.08-174/11
29.03.2023год.
Градско

ПРЕТСЕДАТЕЛ

на Совет на Општина Градско,

Мирјана Ѓорѓиева с.р.
35.



Врз основа на член 50, став 1, точка 3, од Законот за локалната самоуправа (,,Службен весник" на РМ бр.5/02) и член 19 од Статутот на Општина Градско (,,Сл гласник на Општина Градско,, бр. 02/06)

Градоначалникот на Општина Градско донесува

З А К Л У Ч О К

за објавување на Одлуката за доделување на финансиски средства

Се објавува Одлуката за доделување на финансиски средства, што Советот на Општина Градско ја донесе на седница одржана на 29.03.2023 година.
Бр.09-208/10

03.04.2023год.
Градско                             ГРАДОНАЧАЛНИК
на Општина Градско,

Киро Нацков  с.р.

Врз основа на член 36 став 1 точка 15 од Законот за локална самоуправа (Службен весник на РМ бр.5/02) и член 17 од Статутот на Општина Градско (Службен гласник на Општина Градско бр. 2/06)


Решавајќи по барање од КУД„Стоби“ -Градско број  08-175/1 од 21.03.2023 година, Советот на Општина Градско донесе
О Д Л У К А

за доделување на финансиски средства
Член 1


На КУД „Стоби“ од Градско му се доделуваат финансиски средства во износ од 200.000,00 денари, за набавка на носии, ангажирање на кореографи други тековни активности.
Член 2


Средствата ќе бидат исплатени на сметка број ххххх во ххххх банка од останати трансфери до невладини организации, програма А0, конто 463190.
Член 3


Оваа Одлука влегува во сила со денот на донесувањето, а ќе се објави во Службен Гласник на Општина Гардско.
Бр.08-174/12
29.03.2023год.
Градско

ПРЕТСЕДАТЕЛ

на Совет на Општина Градско,

Мирјана Ѓорѓиева с.р.

